
- suleqatigiinneq, politikki  
ilisimasallu iluaqutigalugit

Angerlarsimaffeqanngitsuuneq naalakkersu-
e qatigiinnissamik isumaqatigiissutini sam-
misassatut aappassaanik ilanngunneqarpoq. 
Tamanna qujanaqaaq, politikkikkummi ta-
matuma eqqumaffigineqarneranut takussu-
tissaammat. Angerlarsimaffeqanngitsuuneq 
inooqatigiinnermi politikkikkut ajornartor-
siutit sivisuumik ingerlaavartumillu politik-
kikkut qitiutinneqartariaqartorpiaasunut 
– inatsisiliornermik, kommunini suliniute-
qarnernik iliuuseqarnissamillu pingaartitsif-
fiusumik ilisimatusarnermik kinguneqar-
tussaasunut – ilaavoq.  Qitiutinneqarpat 
aat saat angerlarsimaffeqannginnermik 
eq qugaasartunik ikilisaasinnaavugut.

Politikkimut qinersinermullu – taakku-
nunngalu atatillugu piumaneqartartunut 
tamanut – tunngatillugu iluaqutaasinnaa-
voq idealpolitikkimik tunngavilimmik 
(takorluukkatsinnik) tusarliussaqarnerup 
politikkikkut pissutsinit piviusunit (iliuuse-
qarfigisinnaasatsinnit) immikkoortinnissaat. 
Takorloorparput 2035-mi kikkut tamarmik 
angerlarsimaffeqassasut – neriuppugulli 
2035-mi angerlarsimaffeqannginnermik 
an nikillisitsingaatsiartoqarnissaa piviusor-
siornerussasoq.

Angerlarsimaffeqannginneruna politik-
kikkut nassuiartariaasoq. Assersuutigalugu 
inatsisini maanna atuuttuni angerlarsimaf-
feqannginneq ’nassaassaanngilaq’. Taamaat-
tumik killormoortutullusooq ippalussinnaa-
voq angerlarsimaffeqannginneq inatsisini 
atuutilersittariaqaratsigu angerlarsimaffe-
qannginnermik eqqugaasunik ikilisaaneq 
aallartikkumallugu.

Angerlarsimaffeqannginneq atuukkun-
naa vinnavianngilaq. Inuiaqatigiinni 
avaq qunneqarsinnaanngitsut ilagaat inuit 
inuunerminni ilaannikkut sivisuumik 
angerlarsimaffissamittut taasinnaasaminnik 
toqqissisimaffeqaratillu isumannaatsumiif-
feqanngissinnaasarnerat. Oqaluttuatoqaa-
titta ilagaat Kaassassuk pillugu oqaluttuaq 
– Knud Rasmussenimit allanneqartoq, Inat-
sisartut silataanni Simon Kristoffersenimit 
kusanartumik ilusilersorneqartoq Chri-
stian Fleischer Reximillu torrallataasumik 
titartarneqartoq. Oqaluttuami aallarniutiga-
lugu angerlarsimaffeqannginneq oqaluttu-
arineqarpoq. Kaassassuk iliarsororsimasoq 
mikinerminiilli aanami aappaata paarliani 
najugaqarpoq. Paarleq angerlarsimaffiun-
ngilaq – aqqutaavoq. Paarleq sumiiffiuvoq 
oqaluttuami Kaassassuup najortuaannagas-
sarinngisaa. 

Oqaluttuatoqqat ullutsinni angerlarsi-
maf feqannginnerup malunnaateqarallar-
fi gisinnaasaani atorsinnaavavut. 
Anger larsimaffe qanngikkallarneq isuma-
ginninnermi po litikkikkut iliuuseqarfi-
gi neqarsinnaavoq. Qanorsuarluunniit 
pinaveersaartitsiniaasinnaavugut – tigussaa-
sunilli periarfissaqartaria qarpugut inissa-
qarnikkut aaqqiissutissaqartariaqarluta, 
aamma aningaasatigut isumaginninnik-
kullu tapersuisariaqarluta inuit angerlar-
simaffeqanngikkallarnermiit sivisuumik 
angerlarsimaffeqanngilernissaat pinaveer-
saartikkumallugu. Ilisimatusarfimmit 
angerlarsimaffeqannginnermut tunngasut 
sivisuumik ilisimatuutut misissuiffigine-
qareerlutillu siunnersuiffigineqartareer-
put. Tamatuma kinguneranik ullumikkut 
kommunit isumaginninnikkut, inunnik 
perorsaanikkut inunnillu isumaginninnik-
kut politikkikkut suliniutit pillugit suleqati-

gisarpavut.
Angerlarsimaffeqannginneq ataatsimut 

ilisimasaqarfigaarput – iliuusissiorfissanik 
aalajangiisinnaavugut: Angerlarsimaffeqan-
nginnerpiaq – ajornartorsiutaasorpiaq – 
pi neqartillugu ajornaatsoqanngilaq. Inuit 
angerlarsimaffimminnik taasinnaasaminni 
toq qissisimanartumiittariaqarlutillu isu-
man naatsumiittariaqarput. Angerlarsimaffe-
qanngivissorneq aaqqiivigineqartarpoq inuit 
najugassariuagassaannik tunillugit – soorlu 
piitsuuissorneq aaqqiivigineqartartoq inuit 
aningaasanik inuussutissaannik amerlane-
rusunik tunisarlugit. Easy peasy . . . Taama 
ajornanngitsigaaq. Soorunamili imaannaan-
nginnerusortaapput inuuniarnikkut ajor-
nartorsioqqajaanermik paasinninniarnissaq 
inuuniarnikkullu ajornartorsiuteqarnerup 
ima malunniuteqartigilersinnaveersaarnis-
saa ilaquttanut, attavigisartakkanut, suliffin-
nut najukkamullu atajunnaartoqartarluni.

Malunnartumik imaannaanngitsuujuar-
toq tassaavoq amerlanersaasa naggataatigut 
isumaginnittoqarfinnit najugassaqartittaria-
qalernissaannik pinaveersaartitsinissaq. 
Angerlarsimaffeqannginneq ajornartorsiuta-
ajuassaaq ilinniartitaanermi aaqqissuussaa-
neq innuttaasut ilinniakkat piginnaasaqaler-
fiusartut pillugit neqeroorutinut aamma/
ima luunniit suliffeqarfinnut peqataatitsiffiu-
sunut namminersorlutik inuusinnaalissu-
taa sartunut siulersuisanngippata.

Tamatuma saniatigut Kalaallit Nunaata 
oqa luttuarisaanerani ataatsimut katiterine-
rit annertunersaat ilaat pileruttorpoq, 
ili manaateqarporlu tamanna siornatigut 
ataatsimut katiterisoqarnernit kingunissa-
qarnerungaarnissaa. Ineqarnermilu equnga-
sumik ineriartortoqarpoq – ataatsimulli 
ka titerinerit kingunerannittaaq peqqin-
nissaqarnermi, ilinniagaqarnermi isuma-
ginninnermilu neqeroorutigineqartartut 
illoqarfinni 3-4 -ni katersorneqarnissaat 
ilimanaateqarluarpoq. Politikkikkut peri-
aaserissumik akerliliilluni iliuuseqarniarto-
qarsinnaavoq, illoqarfinnili mikinerni 
inuussutissarsiornikkut ineriartortoqarun-
naarsimappat politikkikkut iliuuserisat 
sivisunerusumik sunniuteqarluarnissaat 
qu larnassaaq. Angerlarsimaffeqannginneq 
illo qarfinnut nutsernersuup kinguneraa. 
Ajornartorsiutit San Franciscomi, Dublinimi 
Nuummilu atuupput.

Taamaattumik nuannaarutigeqaara 

– qu larnanngitsumik aamma angerlarsi-
maf feqanngitsut nuannaarutigissaqaat 
– angerlarsimaffeqanngitsuuneq maanna 
po litikkikkut qitiutinneqarnerulermat.

Suliamut tunngatillugu pingasunik kis-
saateqarpunga.

Angerlarsimaffeqanngitsunik kisitsivis-
soqassasoq, angerlarsimaffeqannginnermut 
tunngatillugu inatsisiliortoqassasoq »Hou-
sing First«-ilu aallaavigalugu suliniuteqarni-
arfiusumik ineqarnermut politikkeqassasoq, 
kiisalu isumannaatsunik, peqqinnartunik 
imminullu akilersinnaasunik inissialior-
toqassasoq.

Angerlarsimaffeqanngitsunik kisitsisoqar-
nissaa qangalili piumaneqartarpoq. Ta-
man na pissappat taamaaliortitsinissamut 
politikkikkut piginnaatitaasoqartariaqar-
poq, pisortat oqartussaatitaasut ikinngitsut 
akuutinneqartariaqassammata. Kisitseriaa-
serineqarsinnaavoq »Point In Time«-imik 
taaneqartartoq. Ukioq allortarlugu qaam-
mammi aalajangersimasumi ataatsimi 
kisitsisoqarsinnaavoq. Kisitseriaaseq taanna 
peqqissaarnerpaajunngilaq, inunnilli inuu-
niarnikkut ajornartorsioqqajaasunik »kisit-
siniarnermut« tunngatillugu kisitseriaat sit 
ikittuinnaat sukumiisuupput. »Point In 
Time« Skandinaviami, Europami Amerika-
milu Avannarlermi nunat ilaanni atoruma-
neqarluarpoq. Kisitseriaatsimi tamatumani 
angutit arnallu inuusuttut utoqqaallu anger-
larsimaffeqannginnermit eqqugaasimasut 
amerlassusii misissuivigineqartarput. Misis-
suineq aalajangersimasumik toraagaqarluni 
iliuuseqarnissamut iluaqutaassaaq. Kom-
mu nini illoqarfiit annerit aallartilluassutigi-
sinnaavavut. 2021 -mi piareersaallunilu piler-
saarusiortoqarpat 2022-mi »Point In Time« 
aallaavigalugu kisitsisoqassaaq.

Angerlarsimaffeqannginnermut tunngatil-
lugu inatsisiliorneq sivisussammat politike-
rit massakkut aallartittariaqarput. Inatsisit 
kikkunnik tunngaveqarnersut kikkunnillu 
illersuinersut nassuiarneqartariaqarpoq. 
Qaqugukkut angerlarsimaffeeruttoqartarpa, 
angerlarsimaffeqanngitsooriaatsit qassit su-
liarissavavut. Kommunit toqqaannartumik 
attaviusartut ilisimasariaqarpaat ilaatigut 
sunik piareersaasoqarsinnaanersoq unnui-
sarfimmik pilersitsisoqassappat, inunnik 
perorsaanikkut suliniuteqartoqassappat, 
soorlu aqqusinermi ujartueqatigiinnik il.il. 
pilersitsinikkut.

Tamakkiinerusumik ineqarnermut po-
li tikkeqarneq Kalaallit Nunaat nunatut 
eqinnaatsuullunilu assigiinngisitaarfiul-
luarneranik ersersitsissaaq. Allatut ittunik 
inissialiorsinnaasariaqarpugut – asser-
suutigalugu Housing First-imi periaatsinik 
atuilernikkut, innuttaasunut toqqissisiman-
artunik najugasseeriarluta ikiuinissamut 
piareersaalluta. Housing First issittumi nu-
nani sanilerisatsinni, Canadami Alaskamilu, 
atorneqarpoq. Najugarigallagassaqarnissaa 
sulissutigisinnaavarput periaaserlu taanna 
atorlugu qanoq angusaqarsinnaanersugut 
takullugu. Tamanilli pingaarnerpaavoq 
ta makkiisumik ineqarnermut politikkili-
or toqarnissaanik pingaarnersatut inissii-
nissaq, tigussaasunik peqqinnartunillu 
im minullu akilersinnaasunik inissiassaqar-
titsilluni.

Inissiaqarnissaa pingaaruteqarluinnarpoq. 
2035 tikillugu angerlarsimaffeqannginner-
mik annikillisitsiniaaniarluni suliniuteqar-
nermut ilagitillugu ineqarnermut aaqqiis-
sutissaqanngikkaanni isumaginninnikkut 
suliniutit ikiorniarsarisanut tunngavissiil-
luanngeratarsinnaapput. Pinaveersaartitsi-
nerni, periaaserineqartuni allanilu tamani 
ineqarnermut aaqqiissuteqarnissamik 
anguniagaqarfiusariaqarput. 

Maani nunatsinni angerlarsimaffeqan-
ngin nermik annikillisaasinnaavugut. 
Fin landimi annikillisitsisoqarsimavoq. 
Annikillisitsisoqassappalli iliuuseqarumasu-
nik politikereqartariaqarpoq – suleqatigiin-
nermi ilisimasatsinnik tapiissuteqarluaru-
maqaagut.

2035 tikillugu angerlarsimaffeqannginnermik  
annikillisitsingaatsiartoqarsinnaavoq 

All.: Steven Arnfjord,
Isumaginninnermik ilisimatusartoq, 
Ilisimatusarfik

